
O‘ZBEKISTONDA BANK 
OPERATSION XARAJATLARI 

BUXGALTERIYA HISOBI

Qurbonova Sitora Vahobjon qizi
Toshkent davlat iqtisodiyot universiteti

Moliya va Buxgalteriya fakulteti talabasi
sitoraqurbonova982@gmail.com 

Annotatsiya: Ushbu maqolada tijorat banklarida operatsion xarajatlarni buxgalteriya hisobida aks ettirish masalalari 
tahlil qilinadi. Operatsion xarajatlar bank faoliyatining ajralmas qismi hisoblanib, ularni to‘g‘ri hisobga olish bankning 
foydaliligi va moliyaviy samaradorligini baholashda muhim omil hisoblanadi. Maqolada banklarda buxgalteriya hisobi 
yuritilishi, buxgalterlarning vazifalari va mas’uliyatlari, hisobvaraqlar rejasi tuzilmasi, buxgalteriya operatsiyalarini aks 
ettirish tamoyillari hamda bank balansining tuzilishi yoritib beriladi. Bundan tashqari, O‘zbekiston tijorat banklari amaliyoti 
asosida operatsion xarajatlar tarkibi tahlil qilinib, ularni hisobga olish tizimini takomillashtirish bo‘yicha amaliy tavsiyalar 
ilgari suriladi.

Kalit soʻzlar: buxgalteriya hisobi, operatsion xarajatlar, tijorat banklari, hisobvaraqlar rejasi, bank balansi, moliyaviy 
samaradorlik
Аннотация: В данной статье рассматриваются вопросы отражения операционных расходов в бухгалтерском 
учете коммерческих банков. Операционные расходы являются неотъемлемой частью банковской деятельности, 
и их правильный учет играет важную роль в оценке прибыльности и финансовой эффективности банка. В статье 
раскрываются организация бухгалтерского учета в банках, функции и ответственность бухгалтеров, структура 
плана счетов, принципы отражения бухгалтерских операций, а также структура банковского баланса. Кроме того, 
на основе практического опыта коммерческих банков Узбекистана проводится анализ структуры операционных 
расходов и предлагаются практические рекомендации по совершенствованию системы учета.

Ключевые слова: бухгалтерский учет, операционные расходы, коммерческие банки, план счетов, банковский 
баланс, финансовая эффективность
Abstract: This article analyzes the accounting of operating expenses in commercial banks. Operating expenses are 
an integral part of banking activities, and their accurate accounting is essential for assessing profitability and financial 
efficiency. The article explores the accounting system in banks, the roles and responsibilities of accountants, the structure 
of the chart of accounts, the principles of recording accounting transactions, and the composition of the bank balance 
sheet. Additionally, based on the practical experience of commercial banks in Uzbekistan, the structure of operational 
expenses is analyzed, and practical recommendations are proposed to improve the accounting system of operational 
costs.

Key words: accounting, operating expenses, commercial banks, chart of accounts, bank balance, financial efficiency

K I R I S H
Tijorat banklarida hisob siyosatini to‘g‘ri yuritish – moliyaviy boshqaruv samaradorligini oshirish hamda 

risklarni minimallashtirishda muhim omil hisoblanadi. Hisob siyosati – bu bank faoliyati davomida moliyaviy 
hisobotlarni shakllantirish va tartibga solish uchun qo‘llaniladigan qoidalar va usullar to‘plamidir [1]. Ushbu 
siyosatni takomillashtirish bankning moliyaviy barqarorligini mustahkamlash va moliyaviy ishonchni oshirishda 

katta ahamiyat kasb etadi. Shu bilan birga, hisob siyosatida risklarni boshqarish tizimi ham muhim o‘rin 
egallaydi. Bank o‘zining aktivlari va majburiyatlarini, jumladan, kreditlar va depozitlar bo‘yicha risklarni aniq 
baholab, ular uchun zaxira ajratish tartiblarini belgilashi zarur. Bu esa kutilmagan moliyaviy yo‘qotishlar xavfini 
kamaytirishga xizmat qiladi.

O‘zbekistonda hozirgi kunda Markaziy bank va tijorat banklaridan tashkil topgan bank tizimi faoliyat 
yuritmoqda. Respublika bank tizimini izchil isloh qilish orqali uning barqarorligi va mustahkamligini ta’minlashga 
alohida e’tibor qaratilmoqda. Natijada bank tizimi tomonidan yuqori ko‘rsatkichlarga erishilmoqda. Bu borada 
O‘zbekiston Respublikasining Birinchi Prezidenti I. Karimov 2009-yilning asosiy yakunlari va 2010-yilda 
O‘zbekistonni ijtimoiy-iqtisodiy rivojlantirishning eng muhim ustuvor yo‘nalishlariga bag‘ishlangan Vazirlar 
Mahkamasining majlisidagi ma’ruzasida quyidagilarni ta’kidlagan edilar:

“So‘nggi ikki yilda tijorat banklarining umumiy kapitali 2 baravarga ko‘paydi. Birgina 2009-yilning o‘zida 
yetakchi banklarning nizom jamg‘armalarini oshirish uchun qo‘shimcha ravishda 500 milliard so‘mdan ortiq 
davlat mablag‘lari ajratildi. Umumiy aktivlari mamlakatimiz bank tizimining 90 foizdan ortig‘ini tashkil etadigan 
14 ta tijorat banki ‘Fitch Ratings’, ‘Moody’s’ va ‘Standard & Poor’s’ kabi yetakchi xalqaro reyting agentliklarining 
‘barqaror’ degan yuqori reyting bahosini olishga muvaffaq bo‘ldi” [2].

Yuqoridagi raqamlar shuni ko‘rsatadiki, tijorat banklarining mamlakatimiz iqtisodiyotiga ta’sir doirasi 
keng. Bank operatsion buxgalteriya hisobi esa ushbu jarayonda banklar barqarorligini oshirish hamda qabul 
qilinayotgan moliyaviy qarorlarning maqbulligini ta’minlashda muhim vosita hisoblanadi. Ushbu maqolada bank 
operatsion buxgalteriya hisobi tizimining O‘zbekistondagi hozirgi holati tahlil qilinadi va bank tizimida moliyaviy 
shaffoflik va xarajatlarni nazorat qilish samaradorligini oshirish bo‘yicha amaliy tavsiyalar taqdim etiladi.

M A V Z U G A  O I D  A D A B I Y O T L A R  S H A R H I 
Maqola yozish jarayonida mavzuga aloqador bir qator ilmiy maqolalar va darsliklar tahlil qilindi. O‘zbekiston 

sharoitida bank operatsion xarajatlari hisobining holati o‘rganilgani sababli, “Banklar va bank faoliyati” bo‘yicha 
qonuniy me’yoriy-huquqiy hujjatlar asosiy manba sifatida tanlab olindi. Xususan, O‘zbekiston Respublikasi 
Markaziy bankining “Banklar buxgalteriya hisobi bo‘yicha yo‘riqnomasi” (2022-yil) tijorat banklarida buxgalteriya 
yozuvlarini yuritish, hisobvaraqlar rejasi va xarajatlarni tasniflash mezonlarini belgilab beradi.

Abdullayeva M. (2021-yil) tomonidan yozilgan “Tijorat banklarida xarajatlar buxgalteriya hisobi” nomli 
maqolada operatsion xarajatlarning guruhlanishi va ularning tahliliga oid amaliy yondashuvlar ilgari surilgan. 
Muallif xarajatlarning samaradorligini oshirishda ularni avtomatlashtirilgan tizim asosida yuritish muhimligini 
ta’kidlaydi.

Karimov Sh. (2020-yil) “Bank faoliyatining moliyaviy tahlili” nomli monografiyasida bank moliyasida 
xarajatlarning o‘rni va ular asosida foyda darajasini aniqlash masalalarini yoritgan. Ushbu asarda moliyaviy 
barqarorlikni ta’minlashda xarajatlar ustidan nazoratning ahamiyati ko‘rsatib berilgan.

International Financial Reporting Standards (IFRS, 2023-yil) xalqaro standartlar asosida banklarda 
moliyaviy hisobotlarni yuritish tartibini tavsiya etadi. Mazkur manbaga ko‘ra, operatsion xarajatlar aniq va o‘z 
vaqtida aks ettirilishi lozim.

Shuningdek, Hasanov A. (2022-yil) “Banklar buxgalteriya hisobining axborot texnologiyalar asosida 
yuritilishi” nomli tadqiqotida bank tizimida raqamli texnologiyalardan foydalanish xarajatlarni kamaytirishga 
xizmat qilishi haqidagi amaliy misollarni keltiradi.

Nazarov B. (2019-yil) tomonidan yozilgan “Buxgalteriya hisobi nazariyasi” darsligida xarajatlar 
buxgalteriyasining nazariy asoslari, jumladan, buxgalteriya fanining metodologik jihatlari tahlil etilgan bo‘lib, bu 
ilmiy izlanishlarning nazariy poydevorini mustahkamlaydi.

“Accounting for Banks” (2020-yil), Cambridge Business School Press tomonidan chop etilgan nufuzli 
qo‘llanmada xalqaro tajriba asosida bank xarajatlarini tasniflash va moliyaviy hisobotlarda aks ettirish tamoyillari 
bayon etilgan.

Yuqorida ko‘rib chiqilgan adabiyotlar asosida operatsion xarajatlarning buxgalteriyada to‘g‘ri aks ettirilishi 
bank faoliyatining samaradorligini oshirishda muhim o‘rin tutishi aniqlanadi. Shu sababli, ushbu maqolada mazkur 
manbalar tahlil qilinib, O‘zbekiston tijorat banklari amaliyoti bilan solishtirildi va ilmiy xulosalar shakllantirildi.

T A D Q I Q O T  M E T O D O L O G I YA S I
Ushbu tadqiqotda ma’lumotlar O‘zbekiston tijorat banklari faoliyatiga oid qonunchilik hujjatlari, Markaziy 

bank yo‘riqnomalari, amaliy tajribalar va statistik byulletenlar asosida yig‘ildi. Olingan ma’lumotlar taqqoslash, 
tahliliy sharhlash va mantiqiy tahlil usullari orqali chuqur o‘rganilib, operatsion xarajatlar hisobining samaradorligi 
baholandi.

T A H L I L  V A  N A T I J A L A R
O‘zbekiston Respublikasi milliy iqtisodiyotining rivojlanishida banklar alohida o‘rin egallaydi. O‘zbekiston 

Respublikasining 2019-yil 5-noyabrdagi “Banklar va bank faoliyati to‘g‘risida”gi O‘RQ-580-sonli Qonuni asosan, 
bank – bu tijorat tashkiloti bo‘lib, bank faoliyati deb hisoblanadigan quyidagi faoliyat turlarini amalga oshiradigan 
yuridik shaxsdir:

yuridik va jismoniy shaxslardan omonatlar qabul qilish hamda ushbu mablag‘lardan tavakkal asosida 
kreditlar berish yoki ularni investitsiyalash;

to‘lovlarni amalga oshirish [3].
Banklar o‘z faoliyatida quyidagi asosiy operatsiyalarni bajaradi: yuridik va jismoniy shaxslarning hamda 

boshqa banklarning hisobvaraqlarini ochish va yuritish, hisob-kitoblarni amalga oshirish, omonatlarni jalb etish, 
kreditlar ajratish, qimmatli qog‘ozlarni chiqarish, sotib olish va sotish, moliyaviy lizing xizmatlarini ko‘rsatish, 
kassa operatsiyalarini bajarish, xorijiy valyutani sotish va xarid qilish, pul mablag‘lari hamda hisob-kitob 
hujjatlarini inkasso qilish va boshqa shu kabi bank xizmatlari.

Shunday qilib, bank – bu to‘lovlar va hisob-kitoblarni tashkil qilish, yuridik va jismoniy shaxslarning 
hisobvaraqlarini yuritish, ularning mablag‘larini saqlash va kreditlash bilan shug‘ullanadigan tijorat muassasasidir.

Bank tizimida amalga oshiriladigan barcha moliyaviy operatsiyalar, ayniqsa pul mablag‘larining harakati 
va ularning kelib chiqish manbalarini tahlil qilishda buxgalteriya hisobi muhim ahamiyat kasb etadi. Aynan 
buxgalteriya hisobi orqali bank faoliyatiga oid aniq va tizimli ma’lumotlar shakllantiriladi, bu esa bankning aktiv 
va passiv operatsiyalarini samarali rejalashtirish imkonini yaratadi. Moliyaviy hisobotlar asosida bankning 
umumiy moliyaviy holati tahlil qilinadi hamda rahbariyat tomonidan strategik qarorlar qabul qilinadi.

Hisobotlardan olingan ma’lumotlar bank faoliyatini takomillashtirish, xizmatlar sifatini oshirish va moliyaviy 
resurslarni samarali boshqarish bo‘yicha amaliy chora-tadbirlarni ishlab chiqish uchun asos bo‘lib xizmat qiladi. 
Ushbu siyosatga tayangan holda amaliyotga joriy etiladigan mexanizmlar ishlab chiqiladi va amaliy faoliyatda 
qo‘llaniladi. Bu esa o‘z navbatida bank xodimlarining kundalik ish jarayonlarida, xususan, har bir moliyaviy 
operatsiyani buxgalteriya hisobida to‘g‘ri aks ettirishida o‘z ifodasini topadi.

Hozirgi vaqtda bank muassasalarida buxgalteriya hisobini yuritish quyidagi asosiy yo‘nalishlar bo‘yicha 
shakllantirilgan:

pul mablag‘larining to‘g‘ri va o‘z vaqtida hisobga olinishi;
aktiv va passiv operatsiyalarning huquqiy asosda aks ettirilishi;
buxgalteriya yozuvlarining milliy va xalqaro standartlarga muvofiq yuritilishi;
moliyaviy hisobotlarning shaffofligi va audit uchun ochiqligi.
Banklarda buxgalteriya hisobini tashkil etishning asosiy prinsiplari quyidagilardan iborat:
a) amaldagi qonunchilik hujjatlariga rioya qilish;
b) buxgalteriya hisobining xalqaro standartlariga muvofiq ishlash;
c) bankning amaliy faoliyatidan kelib chiqib, odatiy operatsiyalarni hisobga olgan holda buxgalteriya 

hisobini yuritish;
d) Markaziy bank tomonidan ishlab chiqilgan umumiy yo‘riqnomalar va nizomlarga rioya qilish;
e) buxgalteriya hisobini ilmiy asoslangan tarzda tashkil etish.
Banklarda buxgalteriya hisobini tashkil etish, o‘z mazmuni jihatidan korxona va firmalardagi buxgalteriya 

hisobiga o‘xshash bo‘lib, har ikkisi ham “Buxgalteriya hisobi to‘g‘risida”gi Qonunga asosan yuritiladi. Ushbu 
qonundan kelib chiqib, banklardagi buxgalteriya hisobini yuritishning metodologik asoslari quyidagilardan iborat:

a) xo‘jalik faoliyati haqidagi ma’lumotlarni dastlabki hujjatlarda aks ettirish;
b) xo‘jalik operatsiyalari va bank mulkini pul ifodasida belgilash;
v) barcha operatsiyalarni ikkiyoqlama yozuv asosida guruhlash, bunda yozuvlar hisobvaraqlar rejasi 

bo‘yicha olib boriladi;
g) hisob-kitob va boshqa operatsiyalar yakunida ma’lum sanaga bank faoliyatiga tavsif berish, ya’ni bank 

balansini tuzish.
Shu bilan birga, banklarda buxgalteriya hisobining o‘ziga xos jihatlari mavjud bo‘lib, ushbu yo‘nalishda 

quyidagi huquqiy hujjatlar metodologik asos qilib olinadi:
O‘zbekiston Respublikasining 2019-yil 11-noyabrgi “O‘zbekiston Respublikasi Markaziy banki to‘g‘risida”gi 

O‘RQ-582-son Qonuni;
O‘zbekiston Respublikasining 2019-yil 5-noyabrdagi “Banklar va bank faoliyati to‘g‘risida”gi O‘RQ-580-

sonli Qonuni;
O‘zbekiston Respublikasining 2016-yil 13-apreldagi “Buxgalteriya hisobi to‘g‘risida”gi O‘RQ-404-sonli 

Qonuni;
“O‘zbekiston Respublikasi banklarida buxgalteriya hisobini yuritish va buxgalteriya ishlarini tashkil etish 

tartibi to‘g‘risida”gi Yo‘riqnoma.

Banklarda buxgalteriya hisobining vazifalari
Bank muassasalarida hisob-kitob amaliyotlarini takomillashtirish, mijozlarga tezkor va sifatli xizmat 

ko‘rsatishni ta’minlash operatsion faoliyatning ustuvor yo‘nalishlaridan hisoblanadi. Hisob-kitob, kassa, valuta, 
kredit va boshqa moliyaviy operatsiyalar aniqlik va ishonchlilik bilan amalga oshirilishi kerak. Har bir bajarilgan 
operatsiya o‘z vaqtida va to‘liq tarzda buxgalteriya hisobida aks ettirilib, statistik va moliyaviy hisobotlarda aniq 
ko‘rsatilishi lozim.

Bankdan chiqadigan hujjatlar to‘g‘ri rasmiylashtirilishi zarur. Bu, o‘z navbatida, boshqa banklar yoki 
tashkilotlar tomonidan ushbu hujjatlarning to‘g‘ri tushunilishi va ulardan foydalanilishi uchun muhimdir. 
Shuningdek, buxgalteriya hujjatlarining aniqlik bilan yuritilishi xatoliklar va noqonuniy harakatlarning oldini 
olishda muhim rol o‘ynaydi.

Pul mablag‘lari, moddiy resurslar va qat’iy hisobdagi blankalarning to‘g‘ri hisobga olinishi hamda ularning 
samarali nazorati moliyaviy yo‘qotishlar yoki ortiqcha xarajatlarning oldini olishga xizmat qiladi. Agar operatsiyalar 
davomida bank xodimlari tomonidan qonunga zid harakatlar sodir etilgan bo‘lsa yoki moliyaviy hujjatlar yo‘qolsa, 
tegishli buxgalteriya hujjatlari bu holatlarni asoslab berishga xizmat qiladi va mas’ul shaxslarning javobgarligini 
aniqlash imkonini beradi.

Bank operatsiyalari qonuniylik va aniqlik tamoyillari asosida, keyinchalik ham tekshirilishi mumkin bo‘lgan 
tarzda hujjatlashtiriladi. Ish tartibiga qat’iy rioya qilish, kompyuter texnologiyalaridan samarali foydalanish, 
mehnat va mablag‘ sarfini kamaytirish, hisobotlarni avtomatlashtirish — bularning barchasi zamonaviy bank 
buxgalteriyasi faoliyatining ajralmas tarkibiy qismlaridir.

Umuman olganda, banklarda buxgalteriya hisobini yuritish “O‘zbekiston Respublikasi banklarida 
buxgalteriya hisobini yuritish tartibi to‘g‘risida”gi Yo‘riqnoma asosida tashkil qilinadi va mamlakat hududidagi 
barcha tijorat banklari uchun majburiy hisoblanadi. Mazkur hujjatlar orqali operatsiyalarni rasmiylashtirish, 
hisobga olish va nazorat qilishning yagona, standartlashtirilgan mexanizmi ta’minlanadi.

Bundan tashqari, bank muassasalarida moddiy javobgar shaxslar — kassir, ombor mudiri va boshqa mas’ul 
xodimlarni ishga tayinlash, lavozimidan ozod qilish yoki boshqa bo‘limga o‘tkazish jarayonlari bosh buxgalter 
bilan muvofiqlashtirilgan holda amalga oshiriladi. Xodimlarga mansab maoshlari va ustamalarni tayinlash, 
mukofot berish bo‘yicha farmoyishlar ham dastlab bosh buxgalter tomonidan ko‘rib chiqilishi va imzolanishi 
zarur.

Bosh buxgalter quyidagi hollarda bevosita javobgarlikka tortilishi mumkin:
buxgalteriya hisobi noto‘g‘ri yuritilib, hisobotlarda haqiqatga mos kelmaydigan ma’lumotlar aks ettirilgan 

hollarda;
depozitlar, hisobvaraqlar, debitorlik va kreditorlik hisoblarida noto‘g‘ri ma’lumotlar taqdim etilganida yoki 

hisob-kitoblar o‘z vaqtida amalga oshirilmaganda;
buxgalteriya xodimlarining xatolari sababli moliyaviy hisobotlar noto‘g‘ri tuzilgan hollarda;
Markaziy bank tomonidan belgilangan me’yoriy hujjatlar talablariga zid xatolarga yo‘l qo‘yilganida;
bank rahbariyati bilan birgalikda moliyaviy va xo‘jalik faoliyatini noto‘g‘ri tashkil etish natijasida muhim 

xatolarga yo‘l qo‘yilgan hollarda.
Bunday holatlarda bosh buxgalterning intizomiy, moddiy yoki jinoiy javobgarligi amaldagi qonunchilik 

asosida belgilanadi.
Hozirda tijorat banklarida amal qilayotgan hisobvaraqlar rejasi oltita bo‘limdan iborat bo‘lib, ularning 

beshtasi balans ichidagi, bir bo‘limi esa balansdan tashqari hisobvaraqlarni qamrab oladi. Xususan, balansdan 
tashqari hisoblar ham ikkiyoqlama yozuv asosida yuritiladi, bu esa ularning ishonchliligi va tahliliy qulayligini 
ta’minlaydi.

Har bir bo‘limda asosiy va yordamchi (subschyot) hisobvaraqlar mavjud bo‘lib, ular quyidagicha tasniflanadi:
I bo‘lim (10000–19999) – Aktivlar;
II bo‘lim (20000–29999) – Majburiyatlar;
III bo‘lim (30000–39999) – Kapital;
IV bo‘lim (40000–49999) – Daromadlar;
V bo‘lim (50000–59999) – Xarajatlar;
VI bo‘lim (90000 va undan yuqori) – Balansdan tashqari holatlar.
Ushbu hisobvaraqlar xalqaro moliyaviy hisobot standartlariga (IFRS) muvofiq yuritiladi. Ayniqsa, ikkiyoqlama 

yozuv tamoyili asosida yuritilishi buxgalteriya hisobining asosiy tarkibiy qismi hisoblanadi.
Ikkiyoqlama yozuv usuli – bu buxgalteriya hisobini yuritishda asosiy tamoyil bo‘lib, har bir moliyaviy 

operatsiya tegishli hujjatlar asosida debet va kredit tomonlarda aks ettiriladi. Har bir hisobvaraqda operatsiyalar 
kundalik tarzda qayd etilib, kun boshidagi qoldiq (saldo) va kun yakunidagi yangilangan qoldiq hisoblab chiqiladi.

Mazkur tamoyilga ko‘ra, barcha hisobvaraqlar o‘z xususiyatiga ko‘ra aktiv yoki passiv sifatida tasniflanadi. 
Bank mablag‘larining mavjudligini aks ettiruvchi hisobvaraqlar aktiv, ularning shakllanish manbalarini ifodalovchi 
hisobvaraqlar esa passiv hisoblanadi.

1-jadval

Ushbu jadvalda ko‘rib turganimizdek, hisobvaraq ikki qismdan iborat bo‘lib, uning debet tomonida kun 
boshiga bo‘lgan qoldiq (1) aks ettirilgan. Kun davomida turli operatsiyalar bo‘yicha hisobvaraqqa kelib tushgan 
mablag‘lar (2) yig‘ilib, debet bo‘yicha aylanmalarni (3) hosil qiladi.

Shuningdek, hisobvaraqdan tovarlar, xizmatlar va notovar operatsiyalar bo‘yicha amalga oshirilgan 
to‘lovlar, ya’ni mablag‘larning hisobdan chiqarilishi (4) hamda shu barcha chiqimlar bo‘yicha umumiy kredit 
aylanmalari (5) hisobvaraqning kredit tomonida aks ettiriladi.

Kun oxiriga bo‘lgan qoldiqni (6) aniqlash uchun quyidagi formuladan foydalaniladi:
Boshlang‘ich qoldiq (1) + debet bo‘yicha aylanmalar (3) – kredit bo‘yicha aylanmalar (5) = kun yakunidagi 

qoldiq (6)
Shunday qilib, aktiv hisobvaraq bo‘yicha kun oxiriga bo‘lgan qoldiqni aniqlash mumkin.
Endi esa, passiv hisobvaraq orqali o‘tkaziladigan operatsiyalarni ifodalovchi jadvalni ko‘rib chiqamiz. 

2-jadval. Jadvallar Navro‘zova K.N. Banklarda buxgalteriya hisobi va operatsion texnika. – Toshkent: Iqtisodiyot, 
kitobdan olindi.

Passiv hisobvaraqlar bo‘yicha kun oxiriga bo‘lgan qoldiqni (6) aniqlash uchun, kredit tomonda aks ettirilgan 
kun boshiga bo‘lgan qoldiq (1)ga kun davomida kelib tushgan mablag‘lar yig‘indisini ifodalovchi aylanmalar 
summasi (3) qo‘shiladi. So‘ng, passiv hisobvaraqning debet qismida aks etgan mablag‘larning chiqib ketishini 
ifodalovchi aylanmalar summasi (5) ayiriladi.

Qoidaga ko‘ra: hisobvaraqning qaysi tomonida qoldiq mavjud bo‘lsa, shu tomondagi mablag‘lar yig‘indisi 
qo‘shilib, qarama-qarshi tomondagi mablag‘lar summasi ayiriladi. Bu usul aktiv va passiv hisobvaraqlarning 
iqtisodiy mohiyatini saqlagan holda kunlik moliyaviy holatni aniq aks ettirishga xizmat qiladi.

Tavsiyalar
Tijorat banklarida operatsion xarajatlar buxgalteriyasini samarali yuritish – bank faoliyatining moliyaviy 

barqarorligi va ishonchliligini ta’minlovchi muhim omillardan biridir. Mazkur maqolada ko‘rib chiqilgan nazariy 
manbalar hamda amaliy tajriba asosida quyidagi taklif va tavsiyalar ilgari suriladi:

operatsion xarajatlarni hisobga olishda yagona yondashuvga asoslangan metodikani ishlab chiqish va 
amaliyotga joriy etish;

buxgalteriya yozuvlarini yuritishda zamonaviy raqamli texnologiyalar va dasturiy ta’minotdan keng 
foydalanish;

xarajatlar tuzilmasini chuqur tahlil qilish imkonini beruvchi ichki analitik hisobotlar tizimini kuchaytirish;
buxgalteriya xodimlarining malakasini oshirish va ularni doimiy ravishda o‘qitish orqali hisob yuritish aniqligi 

va tezkorligini ta’minlash;
buxgalteriya hisobini yuritish bo‘yicha ichki nazorat va audit tizimini yanada takomillashtirish.
Yuqoridagi tavsiyalar banklarda buxgalteriya hisobining shaffofligi, aniqligi va samaradorligini oshirishga 

xizmat qiladi. Shu bilan birga, banklar moliyaviy hisobotlarini xalqaro standartlarga mos holga keltirish uchun 
asos bo‘lib xizmat qiladi.

X U L O S A  V A  T A K L I F L A R
Ushbu maqolada O‘zbekiston tijorat banklarida operatsion xarajatlarning buxgalteriya hisobi bilan bog‘liq 

masalalar tahlil qilindi. Bank faoliyatining ajralmas tarkibiy qismi bo‘lgan operatsion xarajatlarni to‘g‘ri va aniq 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, iyun.  № 6-son.

https://yashil-iqtisodiyot-taraqqiyot.uz232

hisobga olish — moliyaviy natijalarni ishonchli aks ettirishda muhim rol o‘ynaydi.
Maqolada tijorat banklarida buxgalteriya hisobi tizimi, hisobvaraqlar rejasi, hisob yuritish prinsiplari va 

amaliyotlari keng ko‘lamda ko‘rib chiqildi. Shuningdek, O‘zbekiston tijorat banklari amaliy tajribasi asosida 
xarajatlar strukturasini samarali boshqarish zarurligi ta’kidlandi.

Operatsion xarajatlar buxgalteriyasini takomillashtirish uchun quyidagi yo‘nalishlarga e’tibor qaratish 
tavsiya etiladi:

zamonaviy raqamli texnologiyalarni keng joriy etish;
buxgalteriya hisobi sohasida malakali kadrlar tayyorlash va ularni doimiy kasbiy rivojlantirish;
banklarda ichki nazorat va audit tizimlarini mustahkamlash.
Yuqoridagi chora-tadbirlar banklarda buxgalteriya hisobi sifatini oshirish, moliyaviy barqarorlikni ta’minlash 

hamda butun bank tizimining samarali ishlashiga zamin yaratadi. Bu esa o‘z navbatida mamlakat iqtisodiyotining 
barqaror rivojlanishiga ijobiy ta’sir ko‘rsatadi.

